
FI-Atti tar-Riferenza tal-24 ta’ Mejju, 2007, mill-Qorti tal-

Magistrati (Ghawdex) Gurisdizzjoni Superjuri (Magistrat

Dr. Anthony Ellul LL.D.) fl-Atti tar-Rikors Mahluf 24/07 fl-
ismijiet:

Mary Anne BUSUTTIL
VS

Tabib John CASSAR u Mary Yvonne Cassar
[I-Qorti:

Regghet rat ir-Riferenza maghmula mill-Qorti tal-
Magistrati (Ghawdex) Gurisdizzjoni Superjuri fl-24 ta’

Mejju, 2007' (sedenti |-Magistrat Dottor Anthony Ellul
LL.D.) li permezz taghha u fid-dawl tar-Risposta Mahlufa
mressga mill-intimati ahwa Cassar, din il-Qorti ntalbet
tistharreg il-kwestjoni kostituzzjonali dwar jekk id-
dispozizzjonijiet tal-artikoli 12(4) u 12(5) tal-Kapitolu 158
tal-Ligijiet ta’ Malta jiksrux il-jeddijiet fundamentali tal-
istess intimati ahwa Cassar kif imharsin fl-artikolu 37 tal-
Kostituzzjoni tar-Repubblika ta’ Malta (aktar ’il quddiem
imsejha |-“Kostituzzjoni”) u kif ukoll I-artikolu 1 tal-Ewwel
Protokoll tal-Ewwel Skeda tal-Kapitolu 319 tal-Ligijiet ta’
Malta (aktar ’il quddiem imsejha “I-Konvenzjoni”);

Rat id-degriet taghha tal-1 ta’ Gunj_u, 2007, li bih gieghdet
ir-Riferenza ghas-smigh tas-6 ta’ Gunju, 2007, u ordnat i
bl-atti jkun notifikat ukoll I-Avukat Generali;

Rat it-Twegiba mressqa fit-13 ta’ Gunju, 2007, mill-Avukat
Generali li, b’riferenza ghall-kwestjoni mgangla mill-
intimati Cassar, qal li sentenza taghmel stat biss bejn il-
partijiet li jkunu fdik il-kawza ghaliex ma tohlogx stat erga
omnes. Zied jghid li s-sentenza li ghaliha jirreferu I-
intimati Cassar? qieghda tkun attakkata b’kawza li ghadha
gieghda tinstema’ quddiem il-Qorti kompetenti®. Itenni i
mhux minnu li I-intimati Cassar geghdin igarrbu ksur tal-
artikolu 37 tal-Kostituzzjoni ghaliex il-Kapitolu 158 tal-
Ligijiet ta’ Malta ma j¢cahhad lil hadd mill-possedimenti
tieghu, izda huwa mahsub biss biex jirregola I-uzu tal-gid

fl-interess generali, li |-istess Konvenzjoni espressament
taghti lil kull Stat il-jedd sabiex jirregola kif |-ahjar jidhirlu
xieraq. ltemm jghid i sidien bhall-intimati Cassar

jinghataw kumpens xieraq ghall-uzu li jsir minn gidhom
skond il-ligi fis-sehh;

Rat il-verbal tas-smigh tal-11 ta’ Ottubru, 2007, li fih I-
avukati tal-partijiet iddikjaraw li kulma xtaqu jaghmlu f'din

ir-Riferenza kien li jressqu sottomissjonijiet legali
rigwardanti r-riferenza |i kienet saret mill-Qorti tal-
Magistrati;

! Pag. 26 tal-atti tar-Rikors Mahluf Nru. 24/07AE

2 Jigifieri P.A. (Kost.) RCP tat-3/10/2000, fil-kawza fl-ismijiet Mario Galea Testaferrata et vs Il-Prim
Ministru et (li marret dezerta fil-Qorti Kostituzzjonali fis-16/10/2006)

® Rik. Nru. 300/07AF (tinsab imhollija ghat-3/12/2008 ghal-legittimazzjoni tal-atti)

Rat is-sentenza taghha tat-18 ta’ Settembru, 2008*, li biha
u ghar-ragunijiet hemm imfissra sabet li fl-istat i fih kienet
tinsab il-kawza ma kienx jirrizulta li I-imharrkin kienu wrew
li garrbu jew hemm il-bizgha li jgarrbu ksur tal-jeddijiet
fundamentali taghhom taht I-artikolu 37 tal-Kostituzzjoni
jew l-artikolu 1 tal-Ewwel Protokoll tal-Konvenzjoni;

Rat il-provvediment tal-Qorti Kostituzzjonali tat-28 ta’
Novembru, 2008°, li biha, fuq appell mill-imharrkin Cassar,
u ghar-ragunijiet hemm imfissra hassret is-sentenza tat-18
ta’ Settembru, 2008, u regghet baghtet lura l-atti tar-
Riferenza lil din il-Qorti sabiex “din tiddeciedi jekk, bl-
applikazzjoni tas-subartikoli (4) u (5) tal-artikolu 12 tal-
Kap. 158 ghall-kaz konkret, u wara li jinstemghu jekk il-
kaz ikun hekk jehtieg, xi provi, ikunx hemm lezjoni tad-
drittijiet fundamentali tal-imsemmija Tabib John Cassar u
ta’ Mary Yvonne Cassar kif protetti bl-Artikolu 37 tal-
Kostituzzjoni ta’ Malta u bl-Artikolu 1 tal-Ewwel Protokol
tal-Konvenzjoni Ewropea”;

Rat il-provvediment taghha tad-29 ta’ Lulju, 2010°, li bih u
fuq talba maghmula mill-Avukat Generali b’rikors tieghu
tal-14 ta’ Mejju, 2010, ¢ahdet it-talba tieghu ghar-rikuza
tal-imhallef li gieghed jisma’ din ir-Riferenza;

Rat in-Nota ta’ Sottomissjonijiet imressga mill-Avukat
Generali fil-5 ta’ Awissu, 2010;

Rat l-atti kollha tar-Riferenza, maghduda n-Noti ta’
Sottomissjonijiet imressqin  mill-partijiet fil-kawza u |-
inkartament quddiem il-Qorti Kostituzzjonali;

Rat id-degrieti taghha li bihom halliet il-kawza ghas-
sentenza,;

Ikkunsidrat:

* Pagg. 36 sa 40 tar-Riferenza
° Pagg. 41 — 7 tal-atti tal-Appell quddiem il-Qorti Kostituzzjonali
® Pagg. 82 — 6 tal-process

[lli din ir-Riferenza saret lil din il-Qorti mill-Qorti tal-
Magistrati (Ghawdex) fil-qafas ta’ Rikors Mahluf imressaq
quddiem dik il-Qorti fil-Gurisdizzjoni Superjuri taghha fit-23
ta’ Frar, 2007 minn Mary Anne Busuttil (aktar ’il quddiem
imsejha r-“rikorrenti’) kontra |-intimati ahwa Cassar (aktar
‘il quddiem imsejhin [-“intimati”) li biha u ghar-ragunijiet
hemm imsemmija, talbet li dik il-Qorti (1) tiddikjara li I-

istess rikorrenti kellha |-jedd i tibdel il-kon¢essjoni
enfitewtika temporanja fuq il-post 245, Triq il-Kbira, Hal
Balzan (aktar il quddiem imsejjah il-“post”) f'wahda

perpetwa ghall-finijiet tal-artikolu 12(4) u tal-artikolu 12(5)
tal-Kapitolu 158 tal-Ligijiet ta’ Malta, bir-rata mgedda ta’
Lm 120" kull sena ghall-ewwel hmistax-il sena u mbaghad
biz-zidiet mahsuba fl-istess artikoli, (2) tordna lill-intimati
direttarji biex jersqu, fi zmien qgasir u perentorju, ghall-
pubblikazzjoni tal-kuntratt relattiv ta’ konverzjoni ta’
enfitewsi fwahda |i ma taghlagx, u (3) biex tahtar nutar
halli jippubblika I-imsemmi kuntratt fil-jum, hin u post li
joghgobha tiffissa, u li tahtar ukoll kuraturi biex jidhru fuq I-
att nutarili ghal dawk mill-partijiet li jongsu li jersqu ghall-
kuntratt. Meta I-intimati ressqu t-Twegiba Mahlufa
taghhom ghat-talbiet tar-rikorrenti fit-2 ta’ Mejju, 2007,
filwaqt li gablu mal-fatti kif imfissrin mill-istess rikorrenti,
ganglu  minnufih il-kwestjoni  tal-ksur tal-jeddijiet
fondamentali taghhom u sahqu li d-dispozizzjonijiet tal-ligi
li fughom tistrieh ir-rikorrenti nstab minn Qorti ta’
gurisdizzjoni Kostituzzjonali li huma nulli u bla effett, u
ghalhekk ir-rikorrenti ma setghetx izjed issostni t-talbiet
taghha kontrihom sewwasew billi tistrieh fuq dawk id-
dispozizzjonijiet. Minhabba fhekk, il-Qorti tal-Magistrati
ghamlet din ir-Riferenza fl-ewwel smigh tal-kawza;

llli |-fatti ewlenin li johorgu mill-atti juru li b’kuntratt fl-atti
tan-Nutar Emanuele Agius tal-10 ta’ Novembru, 1954°,
Alice Mer¢ieca tat b’titolu ta’ enfitewsi temporanja ghal
zmien ta’ hamsin (50) sena b’sehh minn dakinhar il
Francesco Cassar, il-post®, bil-patti u I-kundizzjonijiet
hemm imsemmija, fosthom il-hlas ta’ ghoxrin lira (£ 20)
¢ens fis-sena. B’kuntratt tal-4 ta’ Frar, 1965, fl-atti tan-

7 € 349.41 fi flus tal-lum

® Dok “B”, fpagg. 11 — 2 tal-Atti tal-Kawza 24/07AE
® Li dak iz-zmien kien igib in-numru 246

% Dok “A”, fpagg. 5 sa 10 tal-Atti tal-kawza 24/07AE

Nutar Paul Pellegrini Petit, |-ahwa Cassar (ulied |-
imsemmi Francesco) bieghu I-post lir-rikorrenti bil-patti u |-
kundizzjonijiet hemm imfissrin. Ir-rikorrenti (u zewgha)
ghexu fil-post bhala r-residenza ordinarja taghhom. Ir-
rikorrenti hija ¢ittadina Maltija;

li fLulju tal-1979, il-Parlament Malti ghadda ligi'* li
dahnlet bidliet fl-Ordinanza tal-1959 li Tnehhi I-Kontroll
tad-Djar>. Fost il-bidliet, kien hemm dispozizzjonijiet i
jolgtu djar ta’ abitazzjoni moghtijin b’titolu ta’ cens i
jaghlaq, fejn l-enfitewta jkun ¢ittadin ta’ Malta u jkun
joqghod f'dar bhal dik bhala r-residenza ordinarja tieghu.
[l-post tar-rikorrenti kien wiehed li ghalih kienu jghoddu I-
imsemmija bidliet fil-ligi. Fid-9 ta’ Novembru, 2004,
ghalaq iz-zmien miftiehem tal-imsemmija koncessjoni
enfitewtika. Dak iz-zmien, ir-rikorrenti kienet romlot imma
kienet ghadha tghix fil-post. Qabel ghalaq iz-zmien
imsemmi, r-rikorrenti talbet lill-intimati biex jersqu ghall-
pubblikazzjoni ta’ kuntratt nutarili li bih jibdlu z-zZmien ta’
¢ens ghal wiehed li ma jaghlagx. Minhabba li I-intimati
bagghu ma tawx widen, ir-rikorrenti fethet il-kawza;

llli d-direttarja Alice armla minn Ambrogio Mercieca mietet
zmien gabel ma ghalaq l-imsemmi ¢ens u I-wirt taghha hu
regolat b’zewg testmenti tat-22 ta’ Marzu, 1958" u tas-27
ta’ Marzu, 1958 L-intimati huma wlied Elizabeth mart it-
Tabib Carmel Cassar li, flimkien ma’ ohtha Sarah mart
Joseph Formosa, kienu kugini ta’ Mercieca u mahturin
bhala z-zewg werrieta taghha. Sarah Formosa mietet
gabel ohtha minghajr ulied, u bis-sahha ta’ testment
taghha tal-15 ta’ Marzu, 1958", hatritha bhala werrieta
universali taghha. Omm I-intimati mietet intestata®
fAwissu tal-1985'" u halliet liz-zewg uliedha b'werrieta
universali taghha skond il-ligi;

lIli ghal dak |li jirrigwarda I-kunsiderazzjonijiet legali
marbutin mal-kaz, |I-Qorti tibda biex tqis id-dispozizzjonijiet

LAt XXIII tal-1979 (moghti I-kunsens presidenzjali fl-14 t Awissu, 1979)
12 Kap 158 tal-Ligijiet ta’ Malta

'3 Dok “JC4”, f'pag. 13 tal-atti tal-Appell quddiem il-Qorti Kostituzzjonali
Dok “JC5”, fpagg. 14 — 6 tal-atti tal-Appell quddiem il-Qorti Kostituzzjonali
* Dok “JC3”, fpagg. 11 — 2 tal-atti tal-Appell quddiem il-Qorti Kostituzzjonali
8 Dok “JC2”, fpagg. 9 — 10 tal-atti tal-Appell quddiem il-Qorti Kostituzzjonali
7 Dok “JC1”, fpag. 8 tal-atti tal-Appell quddiem il-Qorti Kostituzzjonali

tal-ligi li I-partijiet jirreferu ghalihom biex isostnu I-
pozizzjonijiet rispettivi taghhom. L-artikolu 12(4) tal-Kap
158 jipprovdi li:

“‘Meta taghlaq enfitewsi temporanja ta’ dar ta’ abitazzjoni
okkupata minn Cittadin ta’ Malta bhala r-residenza
ordinarja tieghu fi Zmien dak [-gheluq, i ma tkunx
enfitewsi msemmija fis-subartikolu (2)(a) jew (b)™, I-
enfitewta jkollu I-jedd jikkonverti |-enfitewsi fwahda
perpetwa taht I-istess kundizzjonijiet ta’ enfitewsi
temporanja barra minn dawk Ii jkunu jirreferu ghaz-zmien
u ghac-cens. I¢-Cens Ii jkollu jithallas b’effett mill-
konverzjoni tal-enfitewsi fwahda perpetwa u sakemm
Jghaddu hmistax-il sena minnufih gabel dik id-data jkun
dags sitt darbiet ic-Cens li kien jithallas minnufih qabel dik
il-konverzjoni, u wara dan ghandu jizdied kull hmistax-il
sena b’daqgstant mic-cens kurrenti, li jkun ammont li ma
Jkunx izjed minn dak ic-Cens, |i jirrapprezenta bi
proporzjon mieghu z-zieda fl-inflazzjoni minn meta |-
imsemmi ¢ens kien gie stabilit 1-ahhar.”

L-artikolu 12(5) tal-istess Ordinanza jipprovdi li:

“Jekk l|-enfitewta ma jezercitax il-jedd moghti lilu bis-
subartikolu (4) fi zmien sitt xhur mid-data li dak il-jedd ikun
ezercitabbli, dak il-jedd ghandu, bil-modifiki mehtiega,
Jjghaddi ghand min ikun ged jokkupa d-dar li jkollu jedd
jitlob, bl-eskluzjoni tal-enfitewta, |i d-dar ta’ abitazzjoni
tinghata lilu mill-proprjetarju b’enfitewsi perpetwa taht I-
istess kundizzjonijiet li kienu jigu lilu applikati kieku I-
enfitewta kien ikkonverta |-enfitewsi fwahda perpetwa’;

[l ghall-finijiet  tal-artikolu 12(1), l-imsemmija
dispozizzjonijiet jghoddu u jkollhom effett “minkejja kull
haga li tinsab fil-Kodici Civili jew Fxi ligi ohra”. Bl-istess
mod, ghall-finijiet tal-artikolu 12(9), “enfitewsi tfisser I-
enfitewsi originali, izda meta jaghlaq dak I-enfitewsi, id-dar
ta’ abitazzjoni tkun mizmuma b’sub-enfitewsi — (i) il-
Jeddijiet moghtija b’dan I-artikolu lill-enfitewta jkunu jistghu
Jigu ezercitati mill-ahhar sub-enfitewta u, bla hsara ghall-

18 Jigifieri ghotja ta’ enfitewsi maghmula ghal Zmien ta’ mhux aktar minn 30 sena b’kuntratt li sar qabel
iI-21.6.1979, jew ghotja ta’ enfitewsi ghal kull zmien li jkun jekk il-kuntratt ikun sar wara [-21.6.1979

Pagna 6 minn 12
Qrati tal-Gustizzja



Kopja Informali ta' Sentenza

jeddijiet moghtija lill-okkupant bis-sub-artikolu (5), minnu
biss; (ii) il-padrun dirett tfisser biss il-persuna li jkollha
jedd tircievi ¢-cens originali; (iii) ic-Cens tfisser biss ic¢-
¢ens originall”;

llli, kif inghad gabel, I-intimati geghdin jghidu li t-thaddim
filkkonfront taghhom tal-imsemmija dispozizzjonijiet
jiksrulhom il-jedd fundamentali taghhom ghall-harsien mit-
tehid ta’ gidhom bla kumpens xieraq kif imhares taht I-
artikolu 37 tal-Kostituzzjoni u ghall-jedd li jgawdu I-
possedimenti taghhom bla ndhil kif imhares tant |-artikolu
1 tal-Ewwel Protokoll tal-Konvenzjoni;

[lli 1-artikolu 37 tal-Kostituzzjoni, fil-parti rilevanti ghal din il-
kawza, jghid: “(1) Ebda proprjeta’ ta’ kull xorta Ii tkun ma
ghandu jittiehed pussess taghha b’mod obbligatorju, u
ebda nteress fi jew dritt fuq proprjeta’ ta’ kull xorta li tkun
ma ghandu jigi miksub b’mod obbligatorju, hlief meta
hemm dispozizzjoni ta’ ligi applikabbli ghal dak it-tehid ta’
pussess jew akkwist — (a) ghall-hlas ta’ kumpens xieraq;
(b) li tizgura lil kull persuna li tippretendi dak il-kumpens
dritt ta’ access lil qorti jew tribunal indipendenti u
imparzjali mwaqqafr b’ligi sabiex jigi deciz I-interess taghha
fi jew dritt fuq il-proprjeta’ u I-ammont ta’ kull kumpens li
ghalih tista’ tkun intitolata, u sabiex tikseb hlas ta’ dak il-
kumpens; u (¢) li tizgura lil kull parti fi proceduri fdik il-
qorti jew tribunal dwar pretensjoni bhal dik dritt ta’ appell
mid-decizjoni taghha lill-Qorti tal-Appell fMalta. ....”. Min-
naha I|-ohra, l-artikolu 1 tal-Ewwel Protokoll tal-
Konvenzjoni jipprovdi li “Kull persuna naturali jew persuna
morali ghandha dritt ghat-tgawdija pacifika tal-
possedimenti taghha. Aadd ma ghandu jigi ipprivat mill-
possedimenti tieghu hlief fl-interess pubbliku u bla hsara
tal-kundizzjonijiet provduti bil-ligi u bil-principji generali tal-
ligi internazzjonali. 1zda d-dispozizzjonijiet ta’ qabel ma
ghandhom bl-ebda mod inaqqsu d-dritt ta’ Stat Ii jwettaq
dawk il-ligijiet li jidhrulu xierga biex jikkontrolla |-uzu ta’
proprjeta’ skond I-interess generali jew biex jizgura I-hlas
ta’ taxxi jew kontribuzzjonijiet ohra jew pieni’;

llli 1-Qorti trid tistharreg I-ilment tal-intimati fid-dawl biss
tal-allegat ksur tal-jeddijiet fundamentali taghhom kif

imharsin tant l-imsemmija dispozizzjonijiet. It-twettiq ta’
dan l-ezercizzju huwa dmir li I-ligi titfa’ fuq il-Qorti fil-
harsien tal-jeddijiet bazi¢i li kull persuna jisthoqqilha
tgawdi u dan fid-dawl tal-qaghda mnissla minn ligi li, matul
iz-zmien kienet |-ghajn ta’ kontroversja gawwija mhux biss
dwar it-thaddim taghha imma wkoll dwar is-siwi taghha
meta mkejjel bix-xiber tal-harsien tal-jeddijiet fundamentali
tas-sidien (direttarji) milquta bit-thaddim taghha;

i minn dak li jinghad fl-ewwel ec¢ezzjoni tal-intimati i
biha ganglu I-kwestjoni tal-ksur tal-jeddijiet fundamentali
taghhom u mill-mod kif inhu mfassal id-degriet tar-
Riferenza (li jsemmi specifikatament l-istess ec¢cezzjoni)
johrog li l-intimati jemmnu li huwa t-thaddim tal-artikoli
12(4) u (5) tal-Kapitolu 158 (safejn dawn I-artikoli jitkellmu
dwar bdil ta’ enfitewsi ghal zmien li jaghlaq f'enfitewsi ghal
zmien li ma jaghlaq qatt) li sejjer igibilhom pregudizzju li
jissarraf fil-ksur tal-jedd ghall-harsien mill-privazzjoni ta’
proprieta’ bla kumpens, u mill-jedd ghat-tgawdija minn
persuna tal-possedimenti taghha. Fi kliem iehor, din il-
Qorti tithem li I-kwestjoni tirrigwarda |-kostituzzjonalita’ tal-
applikazzjoni ta’ ligi ghall-kaz konkret, u mhux dagstant
is-siwi tal-ligi nfisha;

llli I-kwestjoni mgangla mill-e¢¢ezzjoni taht ezami tul dawn
l-ahhar snin kienet materja li |-Qrati taghna ntalbu
jipprovdu dwarha tant il-profil ta’ ksur ta’ jeddijiet
fundamentali, sewwasew Kkif trid [-ec¢ezzjoni taht ezami.
Meta nfethet din il-kawza, |-kwestjoni kienet tinsab diga’
quddiem il-Qorti kompetenti fkazijiet li jixxiebhu. Kien
ghalhekk i din il-Qorti gieset li jkun ghagqli li tistenna I-ezitu
tas-sentenzi tal-Qorti |-ohra fl-istharrig tal-imsemmija
kwestjoni, bit-tama li I-qaghda tkun i¢¢arat fit-tifsira li trid
tinghata lil-ligi;

Il I-Qorti taghraf ukoll li d-decizjonijiet li nghataw mill-Qrati
Maltin dwar dan il-punt mhux dejjem kienu jagblu sewwa
ma’ xulxin u dan nissel xi ftit tat-thassib u ta’ incertezza
dwar il-qaghda applikabbli u, wisq aktar, it-thaddim tal-ligi.
Madankollu, llum jista’ jinghad li fuq il-qaghda ntefa’ dawl
li jghin biex kwestjonijiet bhal din jistghu ikunu decizi bla
ma I-grati (ukoll Qorti bhal dik riferenti) ghandhom ghalfejn

jirreferu I-kwestjoni quddiem Qorti tal-kompetenza
kostituzzjonali jew |i jordnaw Ii jinfethu proceduri
specifikament ghalhekk™®;

llli mill-gabra ta’ principji li jinstiltu mill-imsemmija
sentenzi, ghandu jirrizulta li I-jeddijiet moghtija kontra d-
direttarju taht l-artikolu 12(4), (5) u (6) tal-Ordinanza,
skond il-kaz, imisshom jitgiesu bhala suriet ta’ kontroll
min-naha tal-Istat tal-uzu li jsir minn gid il-privat®.
B’danakollu, s-setgha moghtija lill-Istat li jikkontrolla |-uzu
tal-gid ukoll ghal ghanijiet socjali jew fl-interess pubbliku
trid titwettag b’'mod proporzjonali mal-interessi tas-sid
privat fit-tgawdija ta’ hwejgu®’. Din il-proporzjonalita’
tinkiseb fis-sura ta’ hlas ta’ kumpens xieraq u ghalhekk
jekk il-kumpens mahsub mil-ligi ma jkunx xieraq, jonqos |-
element tal-proporzjonalita’. Jekk jonqos dan I-element,
ikun hemm ksur tal-jedd fundamentali ghat-tgawdija
pacifika tal-gid kif imhares bl-artikolu 1 tal-Ewwel Protokoll
tal-Konvenzjoni. Jekk wiehed iqis ukoll I-effetti tal-bidla
f'¢ens temporanju ghal wiehed li ma jaghlagx, u b’'mod
partikolari fil-jedd tal-enfitewta li jifdi ¢ens hekk mibdul,
wiehed jista’ jara wkoll ksur ukoll tal-artikolu 37 tal-
Kostituzzjoni®;

i huwa stabilit li, fejn jidhol I-aspett tal-proporzjonalita’
tant il-Konvenzjoni “inherent in the whole of the
Convention is a search for a fair balance between the
demands of the general interest of the community and the
requirements of the protection of the individual’s
fundamental rights”. This balancing approach known
under the term of principle of proportionality has acquired
the status of general principle in the Convention
system.”* Dan I-element tal-proporzjonalita’ kien
kunsidrat b’reqga mill-oghla Qorti fkaz li jixbah lil dan Ii |-
Qorti ghandha quddiemha llum u nstab li, fdak il-kaz, il-
bidla tal-koncessjoni enfitewtika temporanja fwahda ghal
dejjem tant id-dispozizzjonijiet tal-Kapitolu 158 kienet

9 Ara P.A. AE 7.1.2013 fil-kawza fl-ismijiet Clara Sanders vs Marcus Marshall noe et (appellata)

20 Kost. 7.12.2009 fil-kawza fl-ismijiet Josephine Bugeja et vs Avukat Generali et §§ 29, 33, 35 u 37
2 |bid. §§ 56 u 58

2 Kost. 11.11.2011 fil-kawza fl-ismijiet John Bugeja vs Rev. Alfred Calleja noe et §§ 19, 20, 21, 25
u 26

% van DiLk, van Hoof, van Rijn, Zwaak Theory and Practice of the European Convention on Human
Rights (4" Edit, 2006), § 17.4.2, fpagg. 882 — 3

tabilhaqq ixxejjen I-element ta’ proporzjonalita’ mistenni fl-
artikolu 1 tal-Ewwel Protokoll**;

llli tgies ukoll li |-jeddijiet moghtijin lill-utilista tant I-artikoli
12(4), (5) u (6) tal-Kapitolu 158 jikkostitwixxu biss ghamla
ta’ kontroll dwar l-uzu tal-gid privat, billi |-jeddijiet tad-
direttarju ma jinbidlux bis-sahha tal-bidla wahedha minn
enfitewsi temporanju ghal enfitewsi li ma jaghlagx. B’dan
il-mod, ma jintlagtux il-jeddijiet tad-direttarji taht |-artikolu
37 tal-Kostituzzjoni li jitkellem dwar tehid ta’ proprjeta’,
kemm jekk fattwali u kif ukoll de facto. Fil-kaz riferut lil din
iI-Qorti, r-rikorrenti gieghda titlob biss Ii jsir il-kuntratt biex
l-enfitewsi temporanja tinbidel fwahda li ma taghlagx u
ghalhekk ghall-finijiet tar-Riferenza maghmula lilha I-Qorti
trid tgis I-ilment tal-intimati Cassar fid-dawl tat-talbiet
attrici;

llli jekk wiehed kellu jhaddem I-imsemmija principji stabiliti
mill-oghla Qorti ghac-c¢irkostanzi partikolari tal-kaz i din il-
Qorti ghandha quddiemha, wiehed malajr jintebah i
jonqos sewwa l-element tal-proporzjonalita’ bejn il-jedd
moghti lill-attrici  biex titlob il-bidla tal-konéessjoni
enfitewtika minn wahda temporanja ghal wahda li ma
taghlagx u dak tat-tgawdija pacifika ta’ gidhom u min-
naha tal-intimati. 1l-Qorti ma kellhiex ghalfejn tghaddi
ghall-hatra ta’ perit tekniku biex jghidilha kemm jiswa I-gid
(fond f'Hal Balzan) Ii r-rikorrenti gieghda titlob lill-intimati
jghaddulha t-tgawdija tieghu ghal dejjem. Meta wiehed
igis li I-kumpens moghti lill-intimati Cassar bis-sahha tad-
dispozizzjonijiet tal-artikolu 12(4) tal-Ordinanza jitla’ ghal
mitejn u disgha u sebghin euro u tnejn u hamsin ¢entezmi
(€279.52) fis-sena, ma jista’ jkun gatt li jithem li dak hu
kumpens li jwiezen il-valur tal-gid li dwaru r-rikorrenti
utilista ressget din il-kawza mal-koncéessjoni li gieghda
tintalab. Dan jghodd ukoll fdawn iz-zminijiet fejn is-suq
ghaddej minn pressjonijiet li baxxew xi ftit il-valur tal-gid
immobbli;

i jekk wiehed imbaghad iqgis Xikun sejjer jigri meta
jaghlqu l-ewwel hmistax-il (15) sena minn meta ghalqget il-

* Ara Kost. 27.4.2012 fil-kawza fl-ismijiet Michael Xerri et vs Avukat Michelle Tabone noe et (li
wkoll kien kaz ta’ Riferenza Kostituzzjonali)

koncessjoni originali — jigifieri fil-11 ta’ Novembru, 2019 —
l-imsemmi ¢ens sejjer jizdied ghal mhux aktar minn
hames mija u disgha u hamsin euro (€ 559) kull sena.
Jekk, imbaghad, ir-rikorrenti (jew l-aventi kawza taghha)
tkun tithajjar tifdi l-istess ¢ens wara li tkun sehhet [-ewwel
revizjoni®, is-somma li tkun dovuta lid-direttarji intimati
Cassar (jew l-aventi kawza minnhom) ghall-post tkun
tiddependi mir-rati li jhallsu I-banek kummerc¢jali ghal
depoziti ta’ ghamla fissa fiz-zmien tal-fidi. F’'dan il-kaz,
wiehed ma jistenniex li I-intimati Cassar se’ jkunu geghdin
jircievu xi somma li togrob imgar lejn il-valur xieraq ta’
kumpens ghall-post li ¢-¢ens tieghu jkun gieghed jinfeda;

lIli ghalhekk, thares minn fejn thares lejn il-qaghda li
tirrizulta bit-thaddim korrett tad-dispozizzjoni tal-ligi fdan
il-kaz, ghandu jirrizulta li I-intimati Cassar se’ jkunu
geghdin igarrbu ksur tal-jeddijiet taghhom fug hwejjighom
jekk kemme-il darba jkollhom jersqu ghall-publikazzjoni tal-
kuntratt ta’ konverzjoni ghal enfitewsi perpetwu kif
talbithom ir-rikorrenti;

Ghal dawn ir-radgunijiet, il-Qorti gieghda tiddeciedi dwar ir-
riferenza lilha maghmula billi:

Twiegeb ghall-kwestjoni riferita lilha mill-Qorti tal-
Magistrati (Ghawdex) Gurisdizzjoni Superjuri -
Sezzjoni Generali bid-degriet taghha tal-24 ta’ Ottubru,
2007, billi ssib li I-kumpens li jmissu jinghata lill-intimati
direttarji Cassar fis-sura ta’ zjieda fic-Cens ta’ kull sena li
jithallas wara I-bidla fkon¢essjoni enfitewtika perpetwa ma
huwiex xieraq ghax ma huwiex bizzejjed biex tithares il-
proporzjonalita’ bejn I-interessi tas-sid u l-interess generali
u ghaliex it-thaddim tal-art. 12(4) u (5) ghall-kaz tallum
iwassal ghal ksur tal-jedd tal-istess intimati direttarji
mhares taht Il-artikolu 1 tal-Ewwel Protokoll tal-
konvenzjoni, imma mhux ukoll taht l-artikolu 37 tal-
Kostituzzjoni; u

% Skond il-proviso tal-artikolu 1501(2) tal-Kap 16

Ghalhekk tordna lir-Registratur sabiex jghaddi lura I-atti
tal-kawza lill-Qorti Riferenti sabiex tkompli tisma’ I-kaz fid-
dawl tat-twegibiet moghtija fuqg.

L-ispejjez ta’ dan l-episodju jkunu regolati skond |-ezitu

tas-sentenza li tinghata fil-kawza |i minnha saret ir-
Referenza.

< Sentenza Finali >

